
TIĤVINANOJ  DENOVE  ELURBIĜIS 
Tiĥvina Esperan-

to-klubo dum 
jardekoj posedas 

nemalhaveblan 
tradicion fini 

ĉiun vican agad-
sezonon per 

amasa elurbiĝo-
enarbariĝo, 

okazanta kutime 
en iu el la unuaj 

juniaj tagoj. 
Ĉi-jare pro 

diversaj kaŭzoj 
la elurbiĝo oka-
zis iom pli mal-
frue � la 12-an 

de junio. 
La konifera 

arbaro apud Tiĥvin amike akceptis 19 tiĥvinanojn diversaĝajn (inkluzive melhundon 
Goŝa) plus unu gaston � esperantiston el Francio, s-ron Remy Bouchet. Se konsideri, 
ke ĉi-jara somero en la tuta regiono estas ekstreme pluvoriĉa, eblas forgesi la nelongan 
pluveton, okazintan posttagmeze, kaj purkonscience diri ke la naturo donacis al la 
tiĥvinanoj bonan sunoplenan tagon. 

Programo de la elurbiĝo estis same pli-malpli tradicia: ludoj, dancoj, kantado, 
babilado kaj, kompreneble, elstare bongustaj ŝaŝlikoj kun iom da vino. Endas emfazi, 
ke la franca gasto aktive partoprenis ĉiujn programerojn, profitinte ruslingvan 
kantopaŭzon por iom dormeti. Ne necesas diri banalan frazon: �La elurbiĝo bone 
amikigis la klubanojn�. Plejmulto de la partoprenintoj estas delonge kaj firmege 
amikiĝintaj. Sed ankaŭ 
novicoj (inkluzive la 
melhundon Goŝa) ne 
sentis sin fremduloj en 
la kompanio. 

Sed ja necesas diri, 
ke tiu tradicia kluba 
aranĝo sendube estas 
unu el gravaj eroj, kiuj 
logas homojn en la 
klubon. 

Mikaelo Bronŝtejn 
(Tiĥvin) 

ripozo antaŭ la subakviĝo 

 
kun Garik Kokolija 

 
kun Eroŝenko dum prezento de la bustoj 

kun Eroŝenko kaj Anĵela Belenko 

kun Jevgenija Slovaĉevskaja 

